
UNTUK SIARAN SEGERA

FOMEMA Melalui Yayasan Tengku Abdullah Peruntuk RM300,000 untuk
Membantu Komuniti yang Memerlukan Sepanjang Ramadan

Kuala Lumpur, 9 April 2024 — FOMEMA Sdn Bhd (“FOMEMA”), melalui badan
amalnya, Yayasan Tengku Abdullah (“YTA”) meneruskan usaha kebajikan melalui
sumbangan RM300,000 bagi membantu komuniti yang memerlukan, terutamanya
mereka dari golongan B40, semasa bulan Ramadan yang mulia ini.

Inisiatif ‘memberi balik' tahunan ini mencerminkan komitmen berterusan YTA
dalam memupuk inklusiviti dan solidariti di kalangan komuniti yang memerlukan
dengan penyertaan sukarelawan dari kalangan pekerja FOMEMA, tanpa mengira
latar belakang agama mereka.

"Sebagai badan amal bagi FOMEMA, kami memahami peranan kami dalam
mengenal pasti dan memberi sokongan kepada komuniti tempatan, terutamanya
semasa musim perayaan. Untuk tujuan ini, kami telah memperuntukkan
RM300,000 untuk aktiviti yang memberi impak besar sepanjang bulan Ramadan
kepada mereka yang memerlukan,” kata YM Tengku Shaheera Tengku Tan Sri
Abdullah, Pengerusi YTA.

Berdasarkan komitmen ini, dua mailis berbuka puasa telah diadakan baru-baru ini
bersama penduduk Kampung Sungai Kepong di Lanchang, Pahang, manakala di
Kuala Lumpur, majlis tersebut dihadiri oleh wakil dan penghuni dari empat rumah
kebajikan. Turut hadir bersama, adalah 51 pelajar dari Fakulti Perubatan dan Sains
Kesihatan, Universiti Putra Malaysia yang turut menerima bantuan pembelajaran
seperti buku teks dan peralatan perubatan yang diperlukan untuk kursus masing-

masing.

Kedua-dua majlis melibatkan penyertaan sehingga 1,000 penerima bantuan,
termasuk para pelajar, ibu tunggal, anak yatim, dan golongan warga emas dari
golongan yang kurang berkemampuan. Bagi menyemarakkan lagi semangat
perayaan, YM Tengku Shaheera dan YHM Tengku Dato’ Seri Abu Bakar Ahmad
Tengku Tan Sri Abdullah, selaku Pengerusi Eksekutif FOMEMA Sdn Bhd. telah
memperkenan untuk memberikan duit Raya dan menyerahkan sumbangan

berjumlah kira-kira RM70,000 kepada para penerima untuk membantu
mengurangkan beban kewangan mereka menjelang perayaan Aidilfitri.

Selain itu, di sepanjang bulan Ramadan, sebanyak 650 paket kurma telah
diedarkan kepada rumah kebajikan serta sumbangan barang keperluan asas dan
keperluan Hari Raya telah diberikan kepada beberapa keluarga berpendapatan
rendah di sekitar Lembah Klang, bagi menyebarkan keceriaan dan keberkatan di
bulan Ramadan.

“Inisiatif-inisiatif berterusan oleh YTA untuk menyebarkan kegembiraan dan
memberi sokongan yang sangat diperlukan oleh komuniti yang memerlukan ini
selari dengan fokus Tanggungjaowab Sosial Korporat ("CSR) FOMEMA dalam
memberi balik kepada masyarakat dan memastikan kesejahteraan umum, di
samping membina hubungan yang bermakna menjelang tempoh perayaan,” kata
Dr Mohd Afiq Farhan Md Hanif, Ketua Pegawai Eksekutif FOMEMA.

Untuk mengetahui lebih lanjut mengenai Yayasan Tengku Abdullah dan cara untuk
menyumbang kepada komuniti kurang bernasib baik dan memerlukan, sila layari
www.instagram.com/yayasantengkuabdullah

